
PENILAIAN KENDALIAN SEKOLAH

( PRA PERCUBAAN –   2011 )

​​​​​​​​​​​​​​​​​

011  -  BAHASA MELAYU

Lima puluh minit

JANGAN BUKA KERTAS SOALAN INI SEHINGGA DIBERITAHU

1. Kertas soalan ini mengandungi 40 soalan.

2. Jawab semua soalan.

3. Tiap-tiap soalan diikuti oleh tiga pilihan jawapan  A, B dan C atau empat pilihan jawapan A, B, C dan D. Antaranya, ada satu jawapan sahaja yang paling sesuai. Pilih jawapan itu. Kemudian, tandakan jawapan kamu dengan menghitamkan ruangan pada kertas jawapan.
4. Jika kamu hendak menukar jawapan, padamkan tanda yang telah dibuat. Kemudian hitamkan jawapan yang baru
Kertas soalan ini mengandungi 13 halaman bercetak.
Soalan 1 hingga Soalan 19
Isi tempat kosong dengan jawapan yang paling sesuai.

Soalan 1 berdasarkan Gambar 1



Gambar 1
1 Buruh binaan itu mengangkat beberapa ____________ batu lalu dimasukkan ke dalam se_______ kereta sorong.

A    timbun…biji

B    bongkah…buah

C    longgokan….biji
D    ketul…biji
2 Aimi Shahira berpendapat, sampah sarap dan sisa-sisa makanan yang bertaburan itu bukan sahaja _________  jalan, malah ____________.

A    mengotori…menjijikkan

B    mengotori …menjijiki

C    mengotorkan…menjijiki
D    mengotori…menjijiki
Soalan 3 berdasarkan Gambar 2

Gambar 2
3 Hanya dua _________ gula diperlukan untuk membuat se ________ kopi.

A    sudu……kole

B    sudu….cangkir

C    cubit…….cawan

D    senduk…….cawan

4    “Maafkan _____________ kerana tersalah sangka terhadap ____________ tadi,” 

       kata Hang Jebat kepada Hang Tuah.
       A   hamba…tuanku






       B   tuan hamba…patik
       C   hamba…tuan hamba
       D   tuan…hamba
5     Penduduk kampung berasa marah kerana Ketua Kampung yang baru dilantik itu 

       bersikap ___________.
       A   baik hati

       B   gila kuasa

       C   aman damai

       D   ringan tulang

6     Apabila dileteri ibunya, Andak tunduk ke lantai sambil kakinya ____________

       hujung tikar.
       A   mengait-ngait
       B   menguis-nguis

       C   mengais-ngais

       D   mengaut-ngaut

7     Encik Mahmud tahu  bahawa perbuatan itu memang dilakukan oleh Deris.                                

       ___________ 
beliau tidak mahu membuat tuduhan tanpa sebarang bukti yang  

       kukuh.

       A    Justeru

       B    Oleh itu

       C    Namun begitu

       D    Tambahan pula
8     Pelajar yang _____________ tidak dibenarkan menaiki motobot ke Pulau Besar, 
       Melaka.
       A   mabuk udara
       B   mabuk darah

       C   mabuk laut

       D   mabuk air
9    Penunggang motosikal yang ______ di bawah kereta itu telah disahkan meninggal dunia.
      A   terkepit 




      B   tersungkur

      C   terselit 
      D   terperosok

10 Hanya ___________ kecil sahaja pelajar sekolah ini datang ke sekolah dengan bas 
     kerana rumah mereka berhampiran dengan sekolah.

     A    para

     B    setiap

     C    sebilangan

     D    sebahagian

11 Hati-hati apabila berkata-kata supaya tidak menyusahkan diri sendiri, bak kata pepatah  

     _________ ,” kata ibu.
     A    di mana ada kemahuan, di situ ada jalan

     B    di mana bumi dipijak, di situ langit dijunjung

     C    ingat sebelum kena, berjimat sebelum habis

     D    kerana pulut santan binasa, kerana mulut badan binasa

Soalan 11 berdasarkan Gambar 3

Gambar 3
12   Alex makan sate yang dihidangkan dengan begitu ____________ kerana terlalu    

       lapar.
       A    lahap
       B    tamak
       C    cepat 
       D    laju
13  “Belum ada apa-apa maklumat yang saya terima  _________ kini,” kata Koperal   

       Ammar.
       A     sejak

       B     ketika 

       C     hingga

       D     setakat

14   Barisan pertahanan yang ___________ banyak membantu pasukan bola sepak    

       sekolah menjuarai kejohanan itu.
       A
  gagah

       B
  kukuh

       C
  teguh

       D
  mantap

15  Tidak dibenarkan ________ pun mengambil_________ epal yang ada di dalam  kotak  itu.

       A     siapa….. apa

       B     siapa ….. mana

       C     siapa-siapa …. apa-apa

       D     sesiapa ….. mana-mana

16   Syarikat penerbitan filem mengadakan _________ filem itu bagi rangkaian promosinya.
       A     prasekolah

       B     pratonton

       C     praakhir

       D     prakata
Soalan 17 berdasarkan Gambar 4

Gambar 4
17    Masakan yang enak dengan harga yang berpatutan menyebabkan Restoran Sinar Malam senantiasa penuh dengan _____________.
   A     pembeli

   B     pengguna

   C     pelanggan

   D     pengunjung

 18   Terdapat lima _____________meriam lama di kubu bersejarah itu.
        A     biji

        B     laras

        C     buah

        D     batang

19    Puan Roslin ______ kerana selalu membantu orang lain. Suaminya pula lebih
        dikenali sebagai ______ kerana sikap kedekutnya.
        A     isi hati … isi perut

        B     baik hati … tangkai jering

        C     hati batu … batu loncatan 
        D     ringan tangan … tangkai jering
 20  Ayah mengizinkan anak-anaknya mandi di sungai yang dalam itu.
      Pilih perkataan bagi perkataan mengizinkan ialah

      A  menegah                                  
      B  memaklum

      C  mencegah        
      D  menghalang

21  Pak Haris sedang mengopek kelapa di belakang rumah.
      Perkataan seerti bagi mengopek ialah
      A  memarut      
      B  mengait

      C  mengupas   
      D  membelah

Soalan 22 dan Soalan 23
Pilih ayat yang sama maksud dengan ayat yang diberikan.

22  Semua ibu bapa perlu mengambil berat tentang prestasi pelajaran  anak-anak   

      mereka di sekolah.
      A     Pelajaran perlu diambil berat oleh ibu bapa terutama tentang prestasi anak-   

              anak mereka di sekolah.
      B     Prestasi pelajaran di sekolah perlu diambil berat oleh semua ibu bapa dan

              anak-anak mereka.

      C     Prestasi semua ibu bapa dalam pelajaran anak-anak di sekolah perlu diambil 

              berat.
      D     Prestasi pelajaran anak-anak di sekolah perlu diambil berat oleh semua

              ibu bapa.

23   Kerjasama pihak polis dengan orang awam diharap dapat menurunkan kadar   

 jenayah yang berlaku di negara ini.
       A    Orang ramai diseru bekerjasama dengan pihak polis untuk mengatasi kadar

       jenayah di negara ini.

       B    Pihak polis sepatutnya membantu orang ramai untuk mengurangkan kadar

       jenayah di negara kita.

       C    Kadar jenayah di negara ini dapat dikurangkan sekiranya pihak polis dan  

              orang awam saling bekerjasama.

       D    Kerjasama antara pihak polis dan orang awam sangat penting untuk 

        mengurangkan kadar jenayah di negara kita.

Soalan 24 
Pilih soalan yang betul bagi jawapan yang diberikan.
24     Tenaga pengajar di Sekolah Kebangsaan Desa Bakti berjumlah 40 orang.
         A    Banyakkah tenaga pengajar di Sekolah Kebangsaan Bakti?

         B    Adakah Sekolah Kebangsaan Desa Bakti mempunyai  seramai 40 orang       

                tenaga pengajar?
         C    Berapakah jumlah tenaga pengajar di Sekolah Kebangsaan Desa Bakti?

         D    Sekolah manakah yang mempunyai tenaga pengajar seramai 40 orang?
Soalan 25
Pilih jawapan yang betul bagi soalan di bawah.
25    Adakah bangunan yang tertinggi di dunia itu boleh menarik pelancong untuk 
        berkunjung?

  A    Ya, pelancong suka ke sana.
        B    Ya, saya suka berkunjung.
        C    Ya, mereka berkunjung ke bangunan yang tertinggi di dunia itu.
        D    Ya, bangunan itu memang dapat menarik pelancong ke negara asal mereka.
Soalan 26 hingga Soalan 27.
Pilih ayat-ayat yang menggunakan perkataan bergaris dengan betul.

26   I      Fatimah memetik beberapa kuntum bunga di halaman rumahnya.

       II     Bunga tayar kereta itu semakin haus dan nipis.

       III    Kebanyakan lintah darat memberikan pinjaman dengan kadar   

              bunga yang tinggi.

       IV   Datin Norizan menerima sekuntum bunga telur selepas menepung tawar    

             pasangan pengantin baharu itu.
       A    I dan IV sahaja

       B    II dan III sahaja

       C    I, III dan IV sahaja

       D    I, II, III dan IV
27   I     Semua jampi dan mantera dukun itu tawar belaka.

       II    Pidato yang disampaikan oleh pemidato terakhir itu tawar dan tidak    

             bersemangat.

       III   Ingatan Nurul semakin tawar sejak terlibat dalam kemalangan jalan raya itu.

       IV   Hati Salmi tawar benar untuk berbual-bual dengan rakan-rakannya.

       A    I dan IV sahaja

       B    II dan III sahaja

       C    I, II dan IV sahaja

       D    I, II, III dan IV
Soalan 28 dan Soalan 30.
Pilih ayat yang betul.

28   A    Kami berjalan bersama-sama menuju ke kantin di waktu rehat.

       B    Suriani menangis bila kakinya digigit semut apai ketika bermain di padang.

       C    Tangan kanannya telah dibaham oleh buaya yang ganas di Sungai Sarawak.

       D    Pembelajaran Burhanuddin semakin maju sementara dia tinggal di asrama.

29   I      Membaca sudah semestinya dapat menambah ilmu pengetahuan.

       II     Zarina kelihatan amat cantik sekali pada hari persandingan itu.

       III    Keputusan ujian saya telah meningkat dari 60 kepada 80.

       IV   Kakak dan beserta adik pergi ke Bandar.

       A    I dan II

       B    I dan III  

       C    II dan IV

       D    II dan III
30   I     Di antara Faizul dan Fazli, kedua-duanya pandai berenang.
       II    Sesetengah kanak-kanak tidak gemar makan sayur-sayuran.

       III   Sebilangan besar calon UPSR mengikuti ceramah motivasi itu.

       IV   Semua kerusi dan semua meja akan disusun di dalam dewan itu.

      A   I dan II

      B   II dan III
      C   I dan III

      D   III dan IV

Soalan 31 hingga soalan 35

Baca petikan di bawah, kemudian jawab soalan-soalan yang berikutnya.
Apabila bercakap tentang keselamatan jalan raya, perkara yang serupa akan diperkatakan.  Mungkin orang ramai sudah lali dengan  kempen keselamatan jalan raya.

     Semua lapisan masyarakat sedar akan sudah banyak kempen keselamatan jalan raya yang telah dilancarkan untuk keselamatan para pengguna jalan raya. Kempen tersebut bertujuan untuk mengingatkan pengguna supaya berhati-hati ketika berada di jalan raya,  Gambar-gambar serta poster-poster yang memaparkan kemalangan ngeri serta kenderaan remuk telah dijadikan bahan pameran.  Turut dihebahkan termasuklah statistik kemalangan pada setiap tahun.  Namun, yang menghairankan ialah bilangan kenderaan yang terlibat dalam kemalangan jalan raya serta jumlah mangsa yang terkorban turut meningkat pada setiap  tahun.

     Selain itu, jumlah kemalangan jalan raya di Malaysia antara tertinggi di dunia.  Penyataan ini amat membimbangkan kerana sesiapa sahaja boleh menjadi mangsa kemalangan.  Persoalannya ialah, bagaimanakah keadaan ini berlaku?  Siapakah yang seharusnya dipersalahkan?  Adakah para pemandu cuai atau tidak beretika semasa berada di jalan raya?  Mungkinkah para pemandu sengaja melanggar undang-undang jalan raya?  Jawapannya ada pada pengguna jalan raya itu sendiri.

     Oleh itu, tanggungjawab menjaga keselamatan jalan raya bukan hanya terletak pada jabatan-jabatan kerajaan seperti pihak Polis Trafik, Jabatan Pengangkutan Jalan, dan sebagainya.  Semua pihak harus bekerjasama agar kadar kemalangan yang menakutkan ini dapat dikurangkan.  Tanpa kesedaran yang jitu pada setiap pengguna jalan raya, kempen-kempen keselamatan yang dijalankan tidak akan membawa apa-apa perubahan.
     Kita perlu menganggap bahawa mangsa yang terlibat dalam kemalangan jalan raya itu ialah diri kita sendiri atau daripada kalangan keluarga kita.  Justeru, adakah kita sanggup melihat kemalangan itu terjadi?  

31   Apakah matlmat utama kempen ini dijalankan?
       A    Untuk mengingatkan para pengguna supaya berhati-hati ketika berada di    

 jalan  raya.
       B    Untuk menjadikan kadar kemalangan jalan raya di negara ini antara yang 

 terendah di dunia.
       C    Untuk menunjukkan bahawa kerajaan serius dalam menjalankan kempen 

 keselamatan jalan raya.
       D    Untuk menyedarkan para pemandu bahawa kemalangan akan membawa   

 kesan  yang buruk kepada diri mereka sendiri.
32    Yang berikut merupakan langkah-langkah yang dijalankan bagi mengingatkan 

   pengguna jalan raya, kecuali....
        A     mengadakan kempen-kempen kesedaran.
  B     memaparkan kutipan denda yang diperoleh.
  C     memaparkan poster-poster kemalangan ngeri.
  D     memaparkan statistik kemalangan pada setiap tahun.
33   Persoalan utama dalam petikan di atas ialah                                                  

  A     Pihak kerajaan tidak mengambil tindakan yang tegas terhadap pesalah 

  jalan raya

        B     Pihak yang berwajib gagal mengekang tabiat melanggar peraturan 

   jalan raya.

        C     Pemandu tidak diberikan kursus yang menyeluruh sebelum memperoleh 

   lesen memandu.

        D     Kadar kemalangan jalan raya di negara ini meningkat pada setiap tahun 

   walaupun pelbagai langkah telah diambil.

34   Mengapakah kadar kemalangan jalan raya masih terus meningkat?
       A    kerana undang-undang tidak dikuatkuasakan dengan bersungguh-sungguh

       B    kerana orang ramai menganggap mereka bukan mangsa kemalangan itu

       C    kerana undang-undang jalan raya di negara kita tidak seragam
       D    kerana kurangnya kesedaran dalam kalangan orang ramai

35   Maksud kata lali dalam petikan tersebut ialah….

       A    berasa muak
       B    biasa benar
       C    terlalu bosan
       D    sering terlupa
Soalan 36 hingga Soalan 40

Baca ucapan di bawah, kemudian jawab soalan-soalan yang berikutnya.

Selamat sejahtera saya ucapkan kepada Tuan Pengerusi Majlis, yang dihormati Cikgu Syarah, dan rakan-rakan Tahun 6 Bestari. 

Hadirin yang dihormati,

     Mulai minggu hadapan, saya akan memulakan persekolahan di tempat baharu yang terlalu asing bagi saya.  Hari ini merupakan hari akhir persekolahan saya di sini.  Saya berasa hiba untuk meninggalkan rakan-rakan yang begitu akrab serta guru-guru yang sangat saya hormati.  Hari ini  saya faham erti persahabatan yang sebenarnya dan sukar untuk dijelaskan dengan kata-kata.

     Untuk pengetahuan rakan-rakan di sini, keluarga saya akan berpindah ke Kota Bharu pada hujung minggu ini kerana bapa saya perlu melaporkan diri di syarikatnya pada minggu hadapan.  Terlalu berat untuk saya meninggalkan sekolah ini.  Andai kata sekolah ini mempunyai kemudahan asrama, sudah pasti saya akan meneruskan persekolahan di sini.

Hadirin yang dihormati,

     Kenangan pahit dan manis bersama-sama dengan rakan-rakan dan guru-guru di sini akan sentiasa dalam ingatan saya.   Saya mengucapkan terima kasih kepada Cikgu Syarah atas segala bimbingan dan nasihat yang diberi.  Saya menyanjung tinggi ketegasan dan tunjuk ajar beliau serta guru-guru yang lain walaupun kadang kala tindakan mereka tidak disenangi oleh murid.  Saya tahu niat mereka murni untuk membimbing pelajar yang dikasihi.  

     Saya mengambil kesempatan ini untuk mengucapkan selamat berjaya dalam pelajaran kepada rakan-rakan.  Akan tetapi, matlamat menginginkan kecemerlangan dalam bidang akademik tidak bermakna kita meninggalkan aktiviti kokurikulum sama sekali.

Hadirin yang dihormati,

     Saya mengambil kesempatan ini untuk mengucapkan terima kasih kepada rakan-rakan yang bersusah payah mengadakan majlis yang sangat bermakna untuk diri saya ini.  Kepada semua, saya berharap agar kita dapat terus berhubung antara satu dengan yang lain melalui surat demi kebaikan bersama.  Akhir kata, saya menyusun jari sepuluh untuk memohon ampun daripada guru-guru dan rakan-rakan jika ada tingkah laku saya yang tidak menyenangkan.
Sekian, terima kasih.    


36   Mengapakah majlis ini diadakan?
       A     Untuk menyambut Hari Guru
       B     Untuk meraikan Cikgu Syarah

       C     Untuk mengucapkan selamat tinggal
       D     Untuk mengalu-alukan kedatangan pelajar baharu
37   Mengapakah penulis berasa sedih pada hari tersebut?
       A    kerana dia akan berpindah ke tempat baharu
       B    kerana penulis akan berpisah daripada kawan-kawannya

       C    kerana hari tersebut merupakan hari terakhir persekolahannya

       D    kerana dia akan meninggalkan rakan-rakan karibnya dan guru-gurunya

38   Cikgu Syarah dalam petikan di atas mungkin sekali
       A    guru kelas 

       B    guru besar 

       C    guru disiplin
       D    guru kaunseling
39   Perbuatan yang sama  dengan frasa menyusun jari sepuluh ialah 
       A    menangkup kedua-dua belah tapak tangan
       B    menggenggam kedua-dua belah tapak tangan

       C    meletakkan satu tapak tangan di atas tapak tangan yang lain

       D    mempertemukan tapak tangan kanan dengan tapak tangan kiri

40   Penulis mengatakan tempat baharu itu terlalu asing bagi dirinya kerana
       A    dia tidak pernah tinggal di Kota Bharu.
       B    dia akan keseorangan di tempat baru itu.
       C    dia belum pernah bersekolah di Kota Bharu
       D    dia hanya mendapat maklumat tentang Kota Bharu daripada bahan  

              bacaan.

